ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 7-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Համաձայն Հայաստանի Հանրապետության կառավարության 2023 թվականի սեպտեմբերի 7-ի  N1499-Ն որոշման «Աբովյանի Արթուր Վանոյանի անվան թիվ 6 ավագ դպրոց» պետական ոչ առևտրային  կազմակերպությունը  վերակազմակերպվել է  հիմնական դպրոցի։ Նշված որոշմամբ սահմանվել է, որ  2024-2025 ուսումնական տարվանից ավագ դպրոցի 10-րդ դասարանում սովորողների ընդունելություն չի կատարվելու՝ մարման կարգով ապահովելով 11-12-րդ դասարանների սովորողների բնականոն ուսումնառությունը։ 
Հաշվի առնելով, որ 2023թ-ի սեպտեմբերի 19-ի Լեռնային Ղարաբաղի բնակիչների բռնի տեղահանումից հետո տեղահանված բազմաթիվ քաղաքացիներ բնակություն են հաստատել Կոտայքի մարզում՝ մարզի մեծաթիվ դպրոցներում, մասնավորապես քաղաքային բնակավայրերում առաջացել են խնդիրներ երեխաներին տեղավորման և կրթության կազմակերպման հարցերում: Այսպես,  Լեռնային Ղարաբաղից տեղահանված շուրջ 16200 հանրակրթական դպրոցներ հաճախող երեխաներից միայն 2832 հաճախում են Կոտայքի մարզի հանրակրթական դպրոցներ: Այդ երեխաներից շատերի ընտանիքները բնակություն են հաստատել հենց Աբովյան քաղաքում, որն արդեն իսկ ծանրաբեռնված դպրոցներ ուներ, ինչն էլ պատճառ էր հանդիսացել որպեսզի Աբովյանի թիվ 6 ավագ դպրոցը վերակազմակերպվի հիմնական դպրոցի: Ներկայումս անհրաժեշտություն է առաջացել անցումային մեկ տարի՝ 2024-2025 ուսումնական տարվա ընթացքում հնարավորություն տալ դպրոցին կազմակերպել 10-րդ դասարանի կրթություն ևս: Այդ ժամանակահատվածում լիազոր մարմնի և ԿԳՄՍ նախարարության համագործակցած աշխատանքի արդյունքում կկարգավորվի առաջացած խնդիրը և դպրոցը կշարունակի գործունեությունը որպես հիմնական դպրոց` մարման կարգով կազմակերպելով ավագ դասարանների ուսուցումը: 
Ներկայումս  Աբովյանի Արթուր Վանոյանի անվան թիվ 6 հիմնական դպրոցի շենքում է տեղակայված Աբովյանի թիվ 2 հիմնական դպրոցը և ուսումնական գործընթացն իրականացնելու է մինչև դպրոցի նոր շենքի կառուցումը, որը կավարտվի առաջիկայում։ Իսկ այս ուսումնական տարվա սկզբում այս երկու դպրոցների աշակերտների ավագ դասարանների կրթության կազմակերպման հնավորությունը ավագ դասարաններում ունի կարևոր նշանակություն: 

Այս հիմնախնդրի կարգավորման վերաբերյալ ՀՀ կրթության, գիտության, մշակույթի և սպորտի նախարարություն դիմել է նաև ՀՀ Կոտայքի մարզպետը, խնդրելով    թույլատրել 2024-2025 ուսուսումնական տարում իրականացնել 10-րդ դասարանի ընդունելություն: Նախարարությունը քննարկել է  ՀՀ Կոտայքի մարզպետի և «Աբովյանի Արթուր Վանոյանի անվան թիվ 6 հիմնական դպրոց» պետական ոչ առևտրային կազմակերպության գրությունները և գերատեսչական մարմինների քննարկմանն է ներկայացրել      «Հայաստանի Հանրապետության կառավարության 2023 թվականի սեպտեմբերի 7-ի N 1499-Ն որոշման մեջ փոփոխություն  կատարելու մասին» Հայաստանի Հանրապետության կառավարության որոշման նախագիծը:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ 
Նախագիծը  ռազմավարական փաստաթղթերի հետ առնչություն չունի: 

